
Mae dewis yr ysgol gywir yn hanfodol i sicrhau'r addysg orau ac eich bod yn
hapus ac yn ddiogel. Yn Ysgol Gyfun Cwm Rhondda, rydym yn cynnig yr holl
agweddau hyn drwy gyfrwng y Gymraeg ac o fewn amgylchedd Cymreig. Ni
yw'r unig ysgol uwchradd Cyfrwng Cymraeg yn y Rhondda ac rydym nid yn
unig yn dathlu cyfoeth ein hanes Cymreig o fewn yr ardal, ond hefyd yn
ymfalchio yn ein llwyddiant a'n gallu i ddatblygu dinasyddion sy'n gwbl
ddwyieithog cyn iddynt adael yr ysgol.

Wrth i chi orffen Blwyddyn 11, mae'n naturiol i chi ystyried eich cam nesaf a
ble y bydd hyn yn mynd a chi ym mis Medi, ac rydym yn hyderus y bydd Ysgol
Gyfun Cwm Rhondda yn chwarae rhan bwysig yn eich trafodaethau ynglyn
a'ch dyfodol. Gobeithio y bydd darllen y prosbectws hwn yn rhoi blas i chi o'r
gweithgareddau a'r posibiliadau academaidd sydd ar gael yn y Chweched
Dosbarth ac yn cadarnhau eich bwriad i ymuno a ni ym Mlwyddyn 12. Mae'r
amrywiaeth o gyfleoedd yn rhy eang i'w rhestru'n fanwl, ond gobeithiwn roi
digon o syniad i chi.

Yma, rydym o'r farn bod eich llwyddiant a'ch cynnydd academaidd yn mynd
law yn llaw &'ch iechyd a'ch lles. Ein nod yw cynnig ystod eang o gyrsiau i'ch
galluogi i ddewis cyfuniad addas a doeth pan gyrhaeddwch y garreg filltir
bwysig hon yn eich gyrfa addysgol. Byddwn yn eich arwain a'ch cynghori i
sicrhau'r cymorth gorau posibl wrth i chi ystyried eich dyfodol a'ch gyrfa.
Mae'r athrawon yn eich adnabod yn dda ac yn gofalu amdanoch.

Mae bod yn aelod o'r Chweched Dosbarth yn arbennig ac yn unigryw. Mae'r
Chweched Dosbarth yn bodoli ar gyfer disgyblion sy'n benderfynol o lwyddo,
ond mae'n golygu mwy nag astudio ar gyfer cymwysterau uwch ac yn dod a
breintiau a chyfrifoldebau newydd i chi. Mae'n ro6l allweddol o ran
arweinyddiaeth o fewn cymuned ein hysgol, ac yn un a fydd yn eich helpu i
ddatblygu'n unigolyn cyflawn, hyderus, cyfrifol, a hollol ddwyieithog, mewn
amgylchedd Cymraeg a Chymreig.

Cynigir yr un cyfle cyfartal i ddatblygu pob dysgwr hyd eithaf ei allu i fod yn
Uchelgeisiol a Galluog, Moesegol a Gwybodus, Mentrus a Creadigol ac lach a
Hyderus.

Craig Spanswick

Prifathro

MANTAIS YR IAITH GYMRAEG
YSGOL GYFUN CWM RHONDDA

Braint yw bod yn rhan o ysgol gyfun Gymraeg yn y Rhondda a cherddwn vy filltir
ychwanegol er mwyn cynhyrchu myfyrwyr dwyieithog a llwyddiannus ar gyfer y
gymuned yr ydym yn ei gwasanaethu. Darparwn addysg drwy gyfrwng y Gymraeg ac
mewn awyrgylch Gymreig. Does dim un sefydliad arall yn medru cynnig hyn yn yr

ardal. Bydd addysg Chweched Dosbarth Ysgol Gyfun Cwm Rhondda yn atgyfnerthu
datblygiad ieithyddol myfyrwyr ymhellach ac yn sicrhau eu bod yn datblygu’'n
ddinasyddion hyblyg a dwyieithog yn ein cymunedau. Efallai mai dyma fydd y cysylltiad
olaf caiff y myfyrwyr a sefydliad cyfrwng Cymraeg. Cofiwch hefyd fod gweithredu’r
ddwy laith nid yn unig yn gosod pwysigrwydd cynyddol ar yr iaith ym myd masnach a
busnes ond hefyd ym mywyd dyddiol y Gymru fodern. Mae mantais sicr yn y gallu i
gyfathrebu yn y Gymraeg yn y farchnad swyddi yng Nghymru.

DARPARIAETH CHWECHED DOSBARTH
YSGOL GYFUN CWM RHONDDA

Mae darpariaeth Chweched Dosbarth Ysgol Gyfun Cwm Rhondda o'r safon uchaf, a darparwn ystod amrywiol
a chyffrous o ddewisiadau pwnc, yn ogystal a’r gofal, y diogelwch a’r cysondeb sydd yn dod o barhaui astudio
yn ein hysgol.

Mae’r ysgol yn cynnig cyfleoedd unigryw i’'n myfyrwyr, gan gynnwys:

e Ethos ysgol gadarn sy’n seiliedig ar barch, dealltwriaeth a goddefgarwch.

e Ystod eang o gyfleoedd academaidd, personol a chymdeithasol i sicrhau datblygiad cyflawn yr unigolyn,
mewn awyrgylch gyfeillgar a chefnogol. Rhoddir cyfle i bob disgybl ar draws yr holl ystod gallu i ddatblygu
yn bersonol ac yn academaidd, gan osod sylfeini cadarn ar gyfer addysg gydol oes.

e Addysg drwy gyfrwng y Gymraeg ac mewn awyrgylch Gymreig.

e Awyrgylch groesawgar, gyfarwydd. Dylai’r ffaith bod y myfyrwyr yn gyfarwydd &’r staff a’r ysgol ddiogelu
eu bod yn ymgartrefu yn gyflym i fywyd newydd y Chweched Dosbarth.

e System fugeiliol o’r radd flaenaf i gynorthwyo myfyrwyr trwy eu haddysg Chweched Dosbarth.

o Cyfle i gael cyfrifoldeb fel Prif swyddog, Aelod o Senedd yr Ysgol, Swyddog neu Uwch Swyddogion.

e Derbyn arweiniad a chyngor gan Fentor Personol Bagloriaeth Cymru.

e Lolfa’r Chweched a mynediad i ganolfan astudio’r chweched.

Rhai gweithgareddau a chyfrifoldebau yn y Chweched Dosbarth:

e Swyddogion Chweched dosbarth e Cynyrchiadau a Chyngherddau Drama a
e Swyddogion Cynorthwyo Dysgu Cherddoriaeth

e Bydis Darllen / Cynllun darllen e Cynllun Darllen

e Siarad Cyhoeddus e Swyddogion yr ysgolion cynradd

e Gwobr Dug Caeredin e CoryrYsgol

e Cystadleuthau Chwaraeon e Amryw weithgareddau

e Ymweliadau a phrifysgolion e Pwyllgor Eco-sgolion

e  Cyrsiau preswyl e Swyddogion Pwnc

e Hwb Seren e Arweinwyr clybiau mewn gweithgareddau
e Senedd yr Ysgol amrywiol

e Ymweliadau Addysgol e Digwyddiadau Elusennol

SYSTEM FUGEILIOL
YSGOL GYFUN CWM RHONDDA

Mae gan y Chweched Dosbarth system fugeiliol ddeinamig, gan gynnwys gwersi penodol gyda
Tiwtoriaid Dosbarth er mwyn mentora myfyrwyr trwy eu Llwybrau yn ogystal 4 datblygu eu sgiliau
adolygu a’u gallu i weithio’n annibynnol. Yn ogystal 8 hyn, yn ystod sesiynau tiwtor a, bydd myfyrwyr
yn derbyn addysg yn delio gydag addysg grefyddol a moeseg, gyrfaoedd a dinasyddiaeth. Mae ein tim
o diwtoriaid yn brofiadol ac yn ymwybodol o’r gwahanol heriau sy’n cael eu hwynebu gan aelodau’r
6ed Dosbarth.

Mae tiwtor dosbarth yn:

e Ffynhonnell cefnogaeth
e Gwrandawr
e Ffynhonnell cefnogaeth

Bydd Tiwtor dosbarth yn:

e Monitro cynnydd, academaidd a personol dysgwyr

e Trafod cynnydd yn rheolaidd a gosod targedau

e Trafod llwybrau 6l-ysgol

e Hybu dysgwyr i gymryd rhan mewn gweithgareddau all-gyrsiol

Cynhelir cyfarfodydd Chweched Dosbarth yn gyson yn ogystal 4 gwasanaethau ysgol gyfan a llys. Yn
aml, mae gwasanaethau’r Chweched Dosbarth yn rhyngweithiol ac yn gofyn am fewnbwn oddi wrth
y myfyrwyr. Mae’r gwasanaethau hefyd yn gyfle i ymwelwyr gyflwyno gwahanol gyfleoedd sydd ar
gael i fyrfyrwyr y 6ed Dosbarth yn unig megis Network 75, Coleg Cymraeg ac amryw o gynlluniau
eraill.

CYFLEUSTERAU AR GYFER ASTUDIO’N ANNIBYNNOL
YSGOL GYFUN CWM RHONDDA

Y gwahaniaeth mwyaf trawiadol rhwng amserlen Blwyddyn 11 ac amserlen 12, ar wahan bod yna lai
o bynciau, yw'r ffaith bod myfyriwr Blwyddyn 12, am y tro cyntaf, yn cael amser digyswllt pan nad
ydynt wedi ymrwymo i wersi. Mae’r amser hwn yn fanteisiol, ac yn gyfle rhy dda i'w golli. Caiff
myfyrwyr eu hannog i reoli eu hamser yn effeithiol ac i ddefnyddio cyfnodau digyswilit ar gyfer eu
hastudiaethau annibynnol. Mae’r gallu i astudio’n annibynnol yn angenrheidiol ar gyfer llwyddiant
ar gwrs Safon Uwch, ac yn sgil allweddol i’w paratoi ar gyfer Addysg Uwch a Gydol Oes.

Mae yna ardal ar wahan gan y Chweched Dosbarth sydd wedi ei leoli ym mloc Glynrhedyn. Yma,
ceir Lolfa i ymlacio a chymdeithasu yn ogystal ag ystafell dawel i weithio ac ystafell waith sydd yn
cynnwys cyfrifaduron.

CANOLFAN ASTUDIO’R CHWECHED DOSBARTH

Mae cyfleusterau astudio penodol ar gael i fyfyrwyr y Chweched Dosbarth, ac yn ystod eu horiau
digyswllt, gallent drefnu i weld athrawon, neu ddefnyddio cyfleusterau TGCh neu adnoddau a
chyfleusterau'r ysgol er mwyn eu cynorthwyo a’u gwaith dysgu cyfunnol trwy lwyfan Google
Classroom. Mae vystafell astudio ar gael ar gyfer y Chweched Dosbarth, wedi'i chyfarparu gyda
chyfrifiaduron rhwydwaith a chliniaduron, yn benodol ar gyfer ymgymryd ag ymchwil a gwaith
annibynnol. Mae'r ystafell astudio ar gael ar gyfer y Chweched Dosbarth er mwyn eu galluogi i
weithio’n annibynnol yn ystod eu cyfnodau digyswllt. Bydd gwersi astudio penodol wedi eu
clustnodi ar eu hamserlen er mwyn gwneud defnydd llawn o’r Ganolfan Astudio.

LOLFA’R CHWECHED
Mae lolfa’r Chweched yn ganolfan ar gyfer ymlacio a chymdeithasu yn ystod gwersi di-gyswillt.
Disgwylir i ddefnyddwyr y Lolfa ei pharchu ar bob achlysur. Bydd Caffi’r Chweched Dosbarth ar agor
yn ystod y dydd i ddarparu bwyd a diod yn 6l y gofyn.

CAFFI'R CHWECHED DOSBARTH

Sylwadau Myfyrwyr y 6ed Dosbarth

“Penderfynnon ni'n dwy i fynd i’'r 654 mewn ysgol “Penderfynais fynychu’r coleg ar 6l i mi
lleol arall. Daeth yn glir yn gyflym iawn nad oedd gwblhau fy NHGAU. Roedd y coleg yn un
y gefnogaeth cawsom ni yno hanner mor dda a’r
gefnogaeth yn YGCR. Roedden ni’'n teimlo’n aml
ein bod yn cael ein gadael i weithio heb lawer o
help nac arweinyddiaeth. Doeddwn ni ddim yn

newydd sbon ac roedden nhw wedi addo i
ddatblygu fy sgiliau chwaraeon. Ar 6l blwyddyn
yn dilyn rhai profiadau negyddol, penderfynais

sylwi pa mor dda roedd pethau yn YGCR tan ein ddychwleyd i addysg Gymraeg yn YGCR. Dwi'n
bod wedi gadael a daethon ni nol ar ol Nadolig ym ffeindio astudio drwy’r Gymraeg cymaint yn
Mlwyddyn 12. Roedd hwn yn anodd ond cawsom haws. Mae’r ysgol hefyd wedi fy nghefnogi
help a chefnogaeth wych gan athrawon oedd gyda fy ngyrfa rygbi, ochr yn ochr gyda fy

wedi ein adnabod am flynyddoedd. Mae’r ddwy
ohonom mor falch y daethom ni nol!”

astudiaethau academaidd.”

Hannah a Tia, Myfyrwyr Blwyddyn 13 Rachel, Myfyriwr Blwyddyn 12

“Dwi mor falch es i nol i'r chweched yng Nghwm “Dewisiais ddychwelyd i YGCR am y 6
Rhondda. Cefais cymaint o gymorth gyda oherwydd roeddent yn cynnig ystod eang o
bynciau a oedd yn gweddu i'm hanghenion ar
gyfer symud ymlaen i'r brifysgol. Rhywbeth
arall oedd yn bwysig i mi oedd y ffaith fod yr
athrawon eisoes yn fy adnabod felly roedd yr

ceisiadau Prifysgol, a dwi dal yn derbyn
cefnogaeth er fy mod i wedi gadael! Mae llawer o
gyfleoedd i fod yn ran o rywbeth ac i helpu

disgyblion iau, ac mae’r profiadau ges i yna yn amgylchedd dysgu yn gyfforddus iawn i fod
mynd i aros gyda fi am weddill fy mywyd.” ynddo. Dwi wedi parhau i gael y cyfle i fod yn

‘ ‘ _ . _ rhan o lwyth o weithgareddau o Senedd yr
Ellie, Myfyriwr Deintyddiaeth yn y brifysgol Ysgol i'r cynhyrchiad blynyddol.”

Reeve, Myfyriwr Blwyddyn 13

YMDDYGIAD AC YMDDANGOSIAD
YSGOL GYFUN CWM RHONDDA

Mae aelodau’r Chweched Dosbarth yn fodelau rol i ddisgyblion iau’r ysgol ac fe ddylai'r myfyrwyr
gymryd clod yn y ffaith hon. Mae disgyblion iau’r ysgol yn parchu myfyrwyr y Chweched Dosbarth ac
yn dilyn eu hesiampl. Disgwylir y safonau uchaf o ymddygiad ac ymddangosiad gan fyfyrwyr Chweched
Dosbarth Ysgol Gyfun Cwm Rhondda. Wedi’r cyfan, nhw sy’n gosod y safon ar gyfer gweddill yr ysgol.

Gobeithiwn, wrth ymuno a'r Chweched Dosbarth bydd myfyrwyr yn cyfrannu'n gadarnhaol at fywyd yr
ysgol, gan hyrwyddo’n diwylliant o barch. Mae pob aelod o’r Chweched Dosbarth yn fodelau rél i eraill
o fewn cymuned ein hysgol. Ystyriwn wisg ysgol y Chweched Dosbarth yn ffordd o gynnal ein safonau
uchel, yn debyg i'r hyn a ddisgwylir os oedd myfyrwyr mewn cyflogaeth mewn sefyllfa fusnes
proffesiynol, a disgwylir i fyfyrwyr y Chweched Dosbarth lynu at ein gwisg ysgol swyddogol ar bob
achlysur.

GWISG YSGOL
e Crys / blows gwyn plaen.
e Tei swyddogol Chweched Dosbarth yr ysgol.
e Siwmper du neu gardigan swyddogol yr ysgol, gwddf V, gyda bathodyn wedi ei wau i mewn.
e Crys polo gwyn (Tymor yr Haf yn unig — ar gael yn yr ysgol)
e Esgidiau du plaen - dim esgidiau mawr na sodlau uchel.
e Sgert du siap A neu wedi'i phletio hyd at y ben-glin. Dim sgertiau ‘mini’ / croendyn.
e Trowsus du. Dim ‘jeans’, trowsus tynn / ‘leggins’ neu drowsus lliain.
e Dim cotiau amryliw, dim lluniau/geiriau.
e Ar gyfer cyrsiau chwaraeon bydd angen gwisgo’r cit arbenigol ar gyfer gwersi ymarferol.

DYFEISIAU ELECTRONIG A FFONAU SYMUDOL
Caniateir i fyfyrwyr ddod & dyfeisiau electronig i’r ysgol, e.e. gliniadur, tabled, Ipod/pad a ffén
symudol dan yr amodau canlynol:
e Mae ffonau symudol neu offer sy’n chwarae cerddoriaeth ond i'w defnyddio o fewn ardal y
chweched/caffi/ffreutur
e Nid yw’r ysgol yn cymryd cyfrifoldeb dros yr eitemau hyn o ganlyniad i golled a/neu ddifrod.

PRESENOLDEB AC ABSENOLDEBAU
YSGOL GYFUN CWM RHONDDA

Presenoldeb cyson ydy’r ffactor mwyaf pwysig i lwyddiant myfyrwyr yn y Chweched Dosbarth.
Os ydy myfyrwyr am lwyddo hyd eithaf eu gallu, mae’n hanfodol eu bod yn bresennol yn
rheolaidd. Mae presenoldeb rheolaidd yn adlewyrchu ymrwymiad ac yn sicrhau’r cyfleoedd
gorau ar gyfer cyrhaeddiad academaidd. Gall golli gwersi arwain at berfformiad academaidd
gwael.

Dylai apwyntiadau meddygol, deintyddol ac optegydd gael eu trefnu y tu allan i oriau ysgol ac yn
sicr ni ddylent amharu ar eich gwersi. Cewch ganiatad ar gyfer absenoldeb er mwyn sefyll eich
prawf gyrru ond ni ddylech drefnu gwersi gyrru ar unrhyw gyfrif yn ystod

oriau ysgol.

Os bydd presenoldeb myfyriwr yn cwympo o dan 80% mewn unrhyw bwnc, mae’n
bosib na chaiff ei gofrestru ar gyfer arholiadau cyhoeddus y pwnc hwnnw.

Byddwn yn gofyn i unrhyw fyfyriwr & lefel annerbyniol o bresenoldeb adael y Chweched
Dosbarth. Mewn achos o absenoldeb, rhaid dilyn y camau canlynol:

e Rhaid i chi gysylltu a’r ysgol (trwy galwad ffon neu’r app Classcharts) cyn 10 o’r gloch y bore
ar ddiwrnod cyntaf unrhyw absenoldeb o’r ysgol. Os na dderbynnir galwad ffén, bydd yr ysgol
yn cysylltu & rhieni.

e Pan fo myfyriwr yn absennol o’r ysgol, disgwylir iddo ddod a nodyn o esboniad gan ei rieni
ar 6l dychwelyd, a’i roi i'w Diwtor Dosbarth.

e Os ydym yn poeni am eich presenoldeb / prydlondeb, byddwn yn cysylltu gyda’ch rhieni yn
ddiymdroi.

Ni ddylech esgusodi eich hunan o’r ysgol ar unrhyw amod. Os ydych yn dost, rhaid
cysylltu gyda Thim Arwain y Chweched Dosbarth yn ogystal a rhoi gwybod i'r swyddfa.

HWYRNI

Os ydy myfyriwr yn cyrraedd yr ysgol yn hwyr, ac mae cyfnod cofrestru wedi gorffen, rhaid iddo
gofrestru yn hwyr yny dderbynfa ar gofrestr y Chweched Dosbarth. Os ydy myfyriwr yn cyrraedd
yn hwyr yn gyson, byddwn yn cysylltu &’i rieni. Mae’n bosib, os ydy’r hwyrni yn parhau ac mae
hynny’n amharu ar ei brofiad dysgu, byddwn yn gofyn i’r myfyriwr adael y Chweched Dosbarth.

10 Prosbectws CA5 2023-25 / Ysgol Gyfun Cwm Rhondda



Chweched \'

Dosbarth
|=——— g

Ysgol Gyfun
Cwm Rhondda

GWYLIAU

Mae ymgymryd a chyrsiau Chweched Dosbarth yn golygu llawer o waith, a chryn ymdrech gan
fyfyrwyr. Mae dewis addysg lawn-amser eisoes yn golygu 13 wythnos o wyliau’r flwyddyn.
Gofynnwn felly i rieni beidio @8 mynd &’u plant allan o’r ysgol ar gyfer gwyliau. Pe bai absenoldeb
yn anorfod, gofynnwn i rieni gwblhau ffurflen swyddogol yr ysgol, sydd ar gael oddi wrth
ysgrifenyddes y Pennaeth, er mwyn i ni ystyried y cais.

GWAITH CYFLOGEDIG RHAN AMSER

Rhydd gwaith cyflogedig rhan amser nifer o wahanol gyfleoedd i fyfyrwyr, megis gweithio gydag
eraill mewn gweithle proffesiynol, ymgymryd a chyfrifoldebau newydd amrywiol, a chynnig
rhagor o annibyniaeth yn sgil yr arian maen nhw’n ennill. Serch hyn, awgrymwn iddynt beidio ag
ymgymryd & gormod o waith cyflogedig — rhaid iddynt flaenoriaethu eu hastudiaethau
academaidd. Rhaid i fyfyrwyr gofio eu bod eisoes yn ymgymryd & chyrsiau addysg LLAWN
AMSER yn y Chweched Dosbarth, a disgwylir iddynt dreulio eu nosweithiau yn astudio.
Awgrymwn na ddylid ymgymryd @ mwy nag wyth awr o waith cyflogedig yr wythnos. Gall
ymgymryd a gormod o waith cyflogedig rhan amser amharu’n fawr ar astudiaethau’r myfyrwyr,
a gellir arwain at berfformiad gwael yn eu harholiadau maes o law.

LCA - (EMA)
LWFANSAU CYNHALIAETH ADDYSG
LLYWODRAETH CYMRU

Mae Lwfans Cynhaliaeth Addysg, sy’n daliad wythnosol o £30, yn dibynnu ar incwm vy cartref, ar
gael i fyfyrwyr Blynyddoedd 12 a 13. Mae gwneud cais am Lwfans Cynhaliaeth Addysg yn gyflym
ac yn hawdd. Mae’r ffurflenni ar gael o fis Mawrth 2023. Gallwch hefyd geisio trwy’r ysgol o fis
Medi 2023.

Gallwch wneud cais drwy:
e www.studentfinancewales.co.uk
e eichysgol
e eich Swyddfa budd-daliadau leol.

Gellir hefyd cyflwyno cais ar-lein. Rhaid sicrhau bod y cais ar gyfer Lwfans Cynhaliaeth Addysg
Cymru, ac nid Lwfans Cynhaliaeth Addysg Lloegr. Gellir dod o hyd i wybodaeth bellach a chysylltu
a LCA Cymru ar www.studentfinancewales.co.uk .

Os oes gan fyfyriwr hawl i dderbyn Iwfans, cant wybod gan LCA Cymru faint i’'w ddisgwy! bob
wythnos. Gwneir y taliadau bob pythefnos yn uniongyrchol i gyfrif banc personol y myfyriwr.

Mae’r ysgol yn gyfrifol am lunio amodau penodol y mae’n rhaid i fyfyrwyr gwrdd a nhw er
mwyn bod yn gymwys ar gyfer y taliadau. Mae’r amodau yn cynnwys targedau presenoldeb yn
ogystal a thargedau penodol ynglyn a’u cyfrifoldebau fel aelodau o’r Chweched Dosbarth. Ceir
gwybodaeth bellach am amodau’r ysgol fis Medi gan Dim Arwain y Chweched Dosbarth.

Noder: Ni ddylai’r Iwfans hwn cael ei gymysgu gyda Iwfans Cynhaliaeth yr Awdurdod Lleol, sydd
yn lwfans gwahanol ac yn parhau i fod ar gael: gall myfyrwyr wneud cais ar gyfer y ddau.

Y BROSES UCAS

Mae myfyrwyr sy’n gobeithio mynd i brifysgol yn dechrau ar y broses UCAS ym Mlwyddyn 12. Yn
dilyn cyfnod arholiadau Safon UG, mae cynrychiolwyr o’r prifysgolion yn ymweld a’r ysgol er
mwyn trafod dewisiadau ac i gynorthwyo’r myfyrwyr ynglyn a sut i lenwi ffurflen UCAS yn gywir.
Caiff ceisiadau prifysgol eu cyflawni ar-lein trwy system UCAS, a bydd Tim Arwain y Chweched
Dosbarth yn cynorthwyo’r myfyrwyr gyda’u ceisiadau a’u hyfforddi sut i ddefnyddio’r system.
Dymunwn fod ffurflenni UCAS myfyrwyr wedi gorffen erbyn hanner tymor cyntaf Blwyddyn 13,
er mwyn sicrhau bod pob ffurflen yn cyrraedd UCAS yn gynnar. Anelwn at orffen y broses erbyn
diwedd mis Tachwedd.

Cyfeiriwch at wefan UCAS - www.UCAS.com am wybodaeth cyfredol ynghylch Pwyntiau Tariff
UCAS — Mae’r Tabl Tariff UCAS yn fodd o ddyrannu pwyntiau i gymwysterau 6l-16 a ddefnyddir

ar gyfer mynediad i addysg uwch.

e Cynigiwn amrywiaeth eang iawn o bynciau TAG Safon Uwch (U), cyrsiau 2 flynedd, gyda’r
opsiwn o’u hastudio am flwyddyn yn unig, ar gyfer TAG Safon Uwch Gyfrannol (UG). Mae Safon
Uwch Gyfrannol (UG) yn cyfateb i hanner cwrs Safon Uwch (U).

e Gellir astudio’r cymwysterau Galwedigaethol Lefel 3 a gynigir gennym er mwyn ennill
cymhwyster sydd gyfwerth & 2 cymhwyster Safon Uwch (BTEC Lefel 3 Diploma) neu 1
cymhwyster safon Uwch (BTEC Lefel 3 Tystysgrif).

e Yn ogystal & chyrsiau TAG UG/U a chyrsiau Galwedigaethol, bydd pob myfyriwr yn gweithio
tuag at Gymhwyster Tystysgrif Her Sgiliau (Bagloriaeth Cymru) fel rhan o’u hastudiaethau yn
y Chweched Dosbarth.

e Er mwyn sicrhau’r dewisiadau opsiwn gorau, cynigwn gyrsiau yma yn ein hysgol ond hefyd drwy
weithio mewn partneriaethau y tu allan iddi. Mae ‘Cwm Olwg’ yn bartneriaeth benodol rhwng
Ysgol Gyfun Cwm Rhondda ac Ysgol Gyfun Garth Olwg.

Cymhwyster \ Diffiniad

Cymwysterau Galwedigaethol. Mae’r cymhwyster hwn yn cael ei addysgu
BTEC / IVET | mewn modd sy’n ffocysu ar yr ymagweddau ymarferol. Mae’r cwrs yn cael ei
asesu’n gyson ar draws y ddwy flynedd ac felly nid oes rhaid sefyll arholiad.
Mae’r Colegau a Phrifysgolion yn derbyn y cymhwyster hwn.
Y Cyrsiau traddodiadol yng Nghyfnod Allweddol 5 sy’n cael eu hasesu’n bennaf
Safon Uwch | drwy arholiadau allanol. Gall myfyrwyr ennill graddau o A*-E. Gellir astudio’r
(V) pwnc am flwyddyn i ennill gradd UG.
neu Cynlluniwyd cyrsiau TAG Safon Uwch i fod yn gyrsiau dwy flynedd llawn-amser.
Safon Uwch | Maent yn seiliedig ar unedau modylol. Ym Mlwyddyn 12 astudir naill ai cyrsiau
Gyfrannol Safon UG a/neu alwedigaethol. Ym Mlwyddyn 13 gellir parhau i astudio nifer
(UG) helaeth o gyrsiau Safon UG i lefel Safon Uwch llawn a/neu newid ac astudio
gwahanol gyrsiau Safon UG. *
Lefel UG /U | Mae cyrsiau Cymhwysol yn gyrsiau TAG yn seiliedig ar unedau modylol ond yn
Cymhwysol | cynnwys mwy o gynnwys sy’n seiliedig ar waith cwrs.
Cymhwyster trosfwaol sy’n ychwanegu ehangder a dyfnder i addysg 61-16 yng
Bagloriaeth Nghymru ac yn greiddiol i ethos ein Chweched Dosbarth. Bydd pob myfyriwr
Cymru sy’n dychwelyd i'r Chweched Dosbarth yn astudio Cymhwyster Bagloriaeth
Cymru 0l-16.

* Er ei fod yn bosib i fyfyriwr gwblhau cwrs Safon UG ond i beidio G dewis parhau gyda’r cymhwyster i lefel
Safon Uwch llawn, rhaid iddynt ystyried eu hopsiynau yn ofalus, gan fod y mwyafrif helaeth o brifysgolion yn
gofyn am o leiaf 3 phwnc Safon Uwch llawn ar gyfer mynediad prifysgol.

Mae'n rhaid i fyfyrwyr ddewis "Rhaglen Astudio"” ar gyfer eu haddysg Chweched Dosbarth, o un
o'r rhaglenni canlynol:

Rhaglenni Astudio Blwyddyn 12

Rhaglen 1 Rhaglen 2 Rhaglen 3 Rhaglen 4
J
4 N 4
4x 3x 4 x 3x
(cyfwerth a) (cyfwerth a)
EASILEEIUS EACILEERUS TAG Lefel UG TAG Lefel UG
+ +
+ +
EeilatEen R Bagloriaeth Bagloriaeth
Cymru Cymru
Cymru Cymru
J J J

e Er mwyn creu Rhaglen Astudio mae angen i fyfyrwyr dewis tri neu bedwar pwnc o'r rhestr
Opsiynau Cwricwlwm 6l-16. Gall myfyrwyr gymryd cyfuniad o gyrsiau TAG neu BTEC/IVET.

e Bydd myfyrwyr sy'n dewis 4 cymhwyster Lefel AS (Rhaglen 1) dim ond yn cael caniatad i
wneud hynny yn dilyn perfformiad TGAU / Lefel 2 eithriadol, a gyda chaniatad penodol gan
Arweinydd Cynnydd CA5

e Mae'n ofynnol i bob myfyriwr astudio Bagloriaeth Cymru yn y Chweched Dosbarth fel rhan
o'i Raglen Astudio (ac eithrio’r myfyrwyr sy’n dewis 2 pwnc Diploma mewn BTEC Chwaraeon
a Gwasanaethau Amddifyn).

GWNEUD PENDERFYNIADAU
YSGOL GYFUN CWM RHONDDA

Mae nifer o bethau y dylech eu hystyried cyn penderfynu:

Pa fath o faes
sydd yn apelio
atoch chi?

Ydych chi'n Pa fath o gyrsiau
dewis rhaglen a fydd yn arwain
ddysgu neu at waithyny
gyrsiau penodol math hwnnw o
ar wahan? amgylchfyd?

A fydd y cyrsiau

O fewn pa fath o rydych chi'n eu
amgylchfyd mwynhau nawr yn
hoffech chi arwain at y llwybr

weithio yn y pen y byddech chi'n

draw? hoffi ei ddilyn yn

Beth fydd llwybr ddiweddarach?

y dyfodol ar ol

dewis gyrsiau
penodol OI-16?

Ceisiwch fod yn onest ac yn agored wrth feddwl am eich atebion! Cofiwch efallai bod gennych griw
o ffrindiau agos a da - ond rydych chi i gyd yn bobl wahanol ac ni fydd yr un cyrsiau yn addas i bawb.
Mwynhewch ddewis yr hyn sy'n addas i chi. Y peth pwysig yw dewis yn ddoeth. Siaradwch gyda'ch
athrawon, Arweinydd Cynnydd CA5, eich Pennaeth Blwyddyn ac Arweinydd Cynnydd CA4, sydd yn
gallu rhoi cyngor da i chi.

Gwneir y dewis terfynol am y cyfuniad o gyrsiau mewn trafodaeth unigol rhwng y myfyriwr, rhieni
a’r Uwch Dim Arwain, yn y cyfnod ar 6l cyhoeddi canlyniadau TGAU. Trefnir Rhaglen Gyflwyno fanwl
iawn ar ddechrau cyfnod y myfyriwr yn y Chweched Dosbarth, er mwyn ei gynorthwyo i ddewis
cyfuniad unigol o astudiaethau addas i’'w allu a’i ddiddordeb. Bydd modd newid pwnc yn ystod y
cyfnod cychwynnol hwn.

Mae cyfuniadau amrywiol o bynciau yn bosibl. Rhaid, fodd bynnag, ystyried pa mor ddefnyddiol yw
pob cyfuniad yng ngoleuni'r cyfleoedd y tu hwnt i'r Chweched Dosbarth, mewn cyflogaeth ac Addysg
Uwch. Er enghraifft, os ydy myfyriwr yn dymuno astudio Meddygaeth yn y Brifysgol, rhaid iddo
astudio Cemeg Safon Uwch. Awgrymwn fod myfyrwyr yn defnyddio gwefannau prifysgolion i
ymchwilio i gyrsiau sydd o ddiddordeb iddynt er mwyn darganfod pa bynciau Safon Uwch sydd eu
hangen er mwyn eu hastudio. Os oes gan fyfyrwyr unrhyw broblemau neu gwestiynau, am y
cyfuniad o bynciau yr hoffent eu hastudio, gellir trafod ymhellach gyda Thim Arwain CA5.

DEALL EICH OPSIYNAU
& ESBONIAD O ‘JARGON’

Tystysgrif Her Sgiliau
(Bagloriaeth Cymru)

Cymhwyster trosfwaol sy’'n ychwanegu ehangder a
dyfnder i addysg 61-16 yng Nghymru

Blwyddyn 12 Blwyddyn gyntaf y Chweched Dosbarth / CA5
Blwyddyn 13 Ail flwyddyn y Chweched Dosbarth / CA5
BTEC / IVET Cyrsiau gyda chynnwys galwedigaethol a llai o arholiadau

allanol

Chweched Dosbarth

Cymuned addysg CA5 yn yr ysgol

Cyfnod Allweddol 5
(CA5)

Cyfnod addysg 6l-16 mewn ysgol uwchradd

Cwm Olwg

Partneriaeth benodol rhwng Ysgol Gyfun Cwm Rhondda
ac Ysgol Gyfun Garth Olwg

Cymhwyster Lefel 3

Safon Uwch (Gradd A*-E) neu gymhwyster
galwedigaethol cyfatebol a gwblhawyd llawn.

Lefel Safon Uwch (U)

Blwyddyn gyntaf cwrs dwy flynedd Ilawn-amser Safon
Uwch.

Lefel Safon Uwch
Gyfrannol (UG)

Cwrs dwy flynedd llawn-amser yn seiliedig ar unedau
modylol.

Liwybr Dysgu

Liwybr addysgol unigol a ddewisir gan y dysgwr i ddiwallu
ei anghenion unigol ei hun

Rhaglen Astudio

Detholiad o bynciau a ddewisir gan y myfyriwr i astudio
er mwyn creu pecyn astudio 6l-16

TAG

Tystysgrif Addysg Gyffredinol. Cyrsiau UG / SU

TAG Cymhwysol

Pynciau TAG Lefel UG / U sy’n cynnwys mwy o gynnwys
yn seiliedig ar waith cwrs.

Lefel 3 Bagloriaeth Sgiliau Cymru Uwch

Bagloriaeth Sgiliau

Cymru Uwch
Hyd y cwrs: Advanced Skills
2 flynedd Baccalaureate Wales

Disgrifiad o’r cwrs:

Mae Bagloriaeth Cymru wedi newid. Mae Bagloriaeth Sgiliau Cymru Uwch ar ei newydd wedd yn cael ei gyflwyno
i bob myfyriwr o fis Medi 2023.

Mae Bagloriaeth Sgiliau Cymru Uwch (Lefel 3) yn gymhwyster arloesol sy'n annog dysgu yn yr ystafell ddosbarth a'r
tu allan iddi, gan roi cyfleoedd i ddysgwyr ddethol eu meysydd astudio eu hunain wrth iddynt ddatblygu eu sgiliau
Cynllunio a Threfnu; Meddwl yn Feirniadol a Datrys Problemau; Creadigrwydd ac Arloesi; ac Effeithiolrwydd
Personol (y 'Sgiliau Cyfannol’).

Gan adeiladu ar eu cyflawniadau ar lefel 2, mae'r cymhwyster yn helpu dysgwyr i feithrin sgiliau, priodoleddau ac
ymddygiadau cymhleth ac yn cynnig profiadau sy'n eu galluogi i baratoi'n well ar gyfer eu cyrchfan yn y dyfodol,
boed hynny ym maes addysg uwch, prentisiaethau, hyfforddiant neu gyflogaeth. Bydd y sgiliau y maent yn eu
datblygu mewn cyd-destunau perthnasol yn eu paratoi at gyflogaeth, dysgu gydol oes a dinasyddiaeth weithgar.

Mae'r cymhwyster wedi'i gynllunio'n bennaf ar gyfer dysgwyr 16-19 oed sy'n dilyn rhaglenni astudio lefel 3, fel
cyfuniad o gymwysterau Safon Uwch a chymwysterau galwedigaethol. Mae'r cymhwyster yn canolbwyntio'n
benodol ar ddatblygu sgiliau i gefnogi llwybrau dilyniant. Mae'n canolbwyntio ar ddysgu cymhwysol h.y. caffael a
chymhwyso gwybodaeth, sgiliau a dealltwriaeth drwy dasgau pwrpasol wedi'u gosod mewn cyd-destunau sy'n
berthnasol ac yn gyfredol ac sy'n annog dysgwyr i gymryd rhan mewn prosesau ymgysylltu beirniadol a sifil, ac i
ystyried eu llesiant nhw eu hunain a llesiant pobl eraill.

Bydd dysgwyr yn datblygu’r sgiliau hyn ac fe asesir y sgiliau drwy gyfrwng tair gwahanol brosiect:
e Prosiect Cymuned Byd Eang

e Prosiect Cyrchfannau’r Dyfodol
e Prosiect Unigol (sy’n ffocysu ar thema o’u dewis personol nhw).

Sut mae'r cymhwyster yn cael ei raddio?
Mae'r cymhwyster yn cael ei raddio A*-E.
Beth gallai'r cymhwyster hwn arwain ato?

Mae'r sgiliau a'r ymddygiadau a ddatblygir drwy gwblhau Bagloriaeth Sgiliau Cymru Uwch yn rhoi sylfaen
addas ar gyfer astudio amrywiaeth o gyrsiau addysg uwch, symud ymlaen i'r lefel nesaf o gymwysterau
galwedigaethol neu gyflogaeth. Cyfeiriwch at wefan CBAC yn https://www.cbac.co.uk/home/bagloriaeth-

sgiliau-cymru-uwch/ am fwy o wybodaeth.

Pwnc Pwnc

Addysg Gorfforol TAG | Drama ac Astudiaethau Theatr TAG
L3 Chwaraeon BTEC | L3 Gwasanaethau Cyhoeddus BTEC
(Diploma - cyfateb a 2 L3) (Diploma - cyfateb a 2 L3)

Astudiaethau Busnes TAG | L3 Gwasanaethau Cyhoeddus BTEC

(Tystysgrif - cyfateb ag 1 L3)

Astudiaethau Cyfryngau TAG | Ffiseg TAG
Bioleg TAG | L3 Gwyddor Meddygol IVET
Celf a Dylunio TAG | Hanes TAG
Tecstiliau TAG | lechyd a Gofal Cymdeithasol TAG
Cemeg TAG | Mathemateg TAG
Cerddoriaeth TAG | Mathemateg Pellach TAG
Cyfrifiadureg TAG | Saesneg (Llenyddiaeth) TAG
Cyfryngau TAG | Technoleg Digidol TAG
Cymdeithaseg TAG | Y Gymraeg TAG
Daearyddiaeth TAG | Ffotograffiaeth TAG
Tystysgrif Her Sgiliau TAG _-

Does dim angen i neb wneud unrhyw benderfyniad hyd nes i’r tablau

opsiwn cael eu dosbarthu yn y Flwyddyn Newydd.

NODER: Bydd cyrsiau ond ar gael os oes nifer digonol o fyfyrwyr yn cofrestru,
gan wneud y cyrsiau yn hyfyw.
Mae penderfyniad y Prifathro yn hyn o beth yn derfynol.

i .
wjec edexcel ‘BTEC
cbac

